
Mafkuraviy tarbiyaning asosiy vazifasi – xalqimizning ozod va obod Vatan, 

erkin farovon hayot barpo etish yo‘lidagi asriy orzu – istaklari, maqsadlarini, Milliy 

istiqlol mafkurasining moxiyatini keng jamoatchilikka tushuntirish ayniqsa yoshlar 

ongiga singdirishdan iboratdir.  Ochiq va nihoyatda odilona e’tirof etish kerakki, 

mafkura va mafkuraviy tarbiya masalasi o‘z mustaqilligini qo‘lga kiritgan, 

demokratik huquqiy davlat, erkin fuqarolik jamiyati asoslarini yaratayotgan 

mamlakatimiz uchun muhim hayotiy ahamiyatga ega bo‘lmoqda. U yoki bu g‘oya 

faqat inson qalbini egallaganda, inson ma’naviy ruhiy holatining uzviy qismiga 

aylangandagina harakatga da’vat etuvchi, rag‘batlantiruvchi kuchga harkat uchun 

qo‘llanmaga hamda yo‘l – yo‘riq va qoidaga aylanadi. Shuning uchun ham bugungi 

kunda jahon miqyosida nafaqat inson ongini, balki qalbini ham egallash mafkuraviy 

kurashning bosh maqsadi bo‘lib qolmoqda. Chunonchi, Yer yuzining turli mintaqalari 

xalqlarining ongi va qalbi har xil g‘oyalarni sinash maydoniga, boshqacha aytganda 

mafkuraviy paligonga aylantirilmoqda.  

Shunday sharoitda, mohiyatan g‘ayriinsoniy, shu jumladan, diniy ekstremistik 

g‘oyalarga qarshi tura olish uchun kishilarimizda mafkuraviy immunitetni 

shakllantirish markaziy masalalardan biriga aylanmoqda.  

Mafkuraviy immunitet tizimining, asosiy va birinchi unsuri, bu bilimdir. Ammo 

bilimlar ko‘p. Diniy ekstremizm va terrorizm tarafdorlari ham muayyan “bilim”larga 

tayanadilar va uni omma ongiga singdirishga harakat qiladilar. Demak, mafkuraviy 

immunitet tizimidagi bilimlar ob’ektiv bo‘lishi, voqealikni to‘g‘ri va to‘lik aks 

ettirishi, inson ma’naviyatining boyishi va jamiyat taraqqiyotiga xizmat qilishi lozim. 

Bu, bir tomondan. Ikkinchi tomondan, bu bilimlar o‘z mohiyat e’tiboriga ko‘ra, 

Vatan, millat, insoniyat manfaatlari bilan uzviy bog‘liq bo‘lmog‘i kerak. 

Fuqarolarning asl islom haqida xolis va yetarli bilimga ega bo‘lishlari diniy 

ekstremizmga qarshi immunitetni shakllantirishning asosiy shartlaridan biri 

hisoblanadi.  

Mafkuraviy immunitet tizimini shakllantirishga yod g‘oyalar kirib kelishini 

oldini olish va ularni yo‘qotishga qaratilgan chora – tadbirlar majmuini o‘z ichiga 

oladigan mafkuraviy profilaktikaning o‘rni katta. U ijtimoiy institutlar tomonidan 

xilma – xil shakllarda amalga oshiriladigan g‘oyaviy – tarbiyaviy, ijtimoiy – siyosiy, 

iqtisodiy, ma’naviy ishlar majmini to‘g‘ri tashkil etilgan butun ta’lim tarbiya tizimini 

qamrab oladi. Bugungi kunda mamlakatimizda milliy istiqlol g‘oyasi ruhi bilan 

yo‘g‘rilgan ana shunday tarbiya tizimi yaratildi. Uni doimiy takomillashtirib borish 

va davr da’vatlariga hozirjavobligini ta’minlash esa har birimiz va hammamizning 

asosiy vazifamiz hisoblanadi. Zero, Prezidentimiz ta’kidlaganlaridek, “Millat bor 

ekan, milliy davlat bor ekan uning mustaqilligi va erkinligiga, an’ana va urf – 

odatlariga tahdid soladigan, uni o‘z ta’siriga olish, uning ustidan hukmronlik qilish, 

uning boyliklaridan o‘z manfaati yo‘lida foydalanishga qaratilgan intilishva 

harakatlar doimiy xavf sifatida saqlanib qolishi muqarrar”. Glaballushuv sharoitida 

diniy ekstremizm va terrorizim tahdidlariga qarshi kurash insoniyat jamiyati oldida 

turgan eng dolzarb masalaga aylanib bormoqda. Bizning mamlakatimizda ham 

begunoh kishilarning qoni to‘kilishi, obod joylar vayron bo‘lishi, aholi o‘rtasida 

vahima, porakandalik kelib chiqishining oldini olish maqsadida bu kabi tahdidlarni 

amalga oshirmoqchi bo‘lganlarga qarshi qat’iy kurash olib borilmoqda.  

Avvalo jaholatning mazmun – mohiyatini aniqlamoqchi bo‘lsak, jaholat – 

arabcha “jahila” felining o‘zagi bo‘lib, bilmaslik ma’nosini anglatadi. Islom dinidan 

oldingi davrni “johiliyat davri” deb atalishining sababi ham shunda. Kishilar 

bilimsizligi, johilligi tufayli qiz bolalarni tiriklay ko‘mganlar, ayollarni odam o‘rnida 

ko‘rmaganlar, ularning xech qanday haq – huquqlari bo‘lmagan, jamiyat shirk 

botqog‘iga botgan zamon bo‘lgan. Islom dini kelgach jaholat o‘rnini ma’rifat 

egalladi. U ayol – qizlar sha’nini ko‘klarga ko‘tardi, uch qiz tarbiyalab, ularni 

turmushga bergan ona jannati bo‘lishi mumkin, jannat onalar oyog‘i ostida ekanini 

baralla aytdi. Kishilar ma’rifatli bo‘la boshladilar.  

Ming afsuski bugungi kunda ham jaholat turli ko‘rinishlarda o‘zligini namoyon 

qilmoqda. Shularda biri, diniy bilimsizlikdir. Diniy savodxonligi pastroq bo‘lgan 

kishilar o‘zlarini islom dinining jon kuyarlari qilib ko‘rsatuvchi, aslida esa, 

hokimiyatni egallashni maqsad qilib qo‘ygan turli oqim vakillarining quruq 

va’dalariga aldanib qolmoqdalar, hatto, o‘zlarini qurbon qilishgacha yetib 

bormoqdalar. Bunday mudhish oqibatlarni keltirib chiqaruvchi bilimsizlikning oldini 

olishga davlatimiz katta e’tibor qaratayotganini ta’kidlash zarur. Haqiqiy bilim 

olaman deganlarga keng imkoniyatlar yaratilganini – madrasalar Toshkent islom oliy 

ma’hadi va Toshkent islom universiteti kabi o‘quv yurtlari faoliyat ko‘rsatayotgani 

ham jaholatga qarshi ma’rifat bilan kurashish borasida aniq amaliy ishlar 

qilinganining yorqin ifodasidir.  

Shu bilan birga, johillik ham mutaassib oqimlarning g‘arazli niyatlarini amalga 

oshirishga zamin yaratadigan omillardandir. Mamlakatimiz hududiga yashirin tarzda 

olib kirilayotgan ekstremistik ruhdagi adabiyotlar, tarqatilayotgan varaqalardan 

ta’sirlanayotgan va to‘g‘ri yo‘ldan adashayotganlarning borligi ham buni tasdiqlaydi.  

Shunday qilib, odamlar ongi va qalbida ma’rifatning mutloq ustivor bo‘lishiga 

erishish, kishilar tafakko‘rini boyitish, ularga sog‘lom va sobit e’tiqodni 

shakllantirish uchun kurash, bu yo‘ldagi nazariy va amaliy ishlarning hozirjavobligini 

ta’minlash, ta’sirchanligini oshirish dolzarb vazifalardan bo‘lib qolaveradi. Zero, 

Prezidentimiz o‘rinli ta’kidlaganlaridek, odamning o‘z mustaqil fikriga, sobit 

e’tiqodiga, o‘zi tayanib yashaydigan hayotiy – milliy qadriyatlar, shakllangan 

dunyoqarash va mustahkam irodaga ega bo‘lishi har turli mafkuralarning bosimi, 

ularning goh oshkora, goh pinhona ko‘rinishdagi tazyiqlariga – tahdidlariga bardosh 

berishining asosiy sharti hisoblanadi. 

Mafkuraviy tarbiyaning dolzarb vazifasi Milliy istiqlol g‘oyasini yoshlarimiz 

ishonch – e’tiqodiga aylantirishda quyidagi uch muhim masala ahamiyat kasb etadi:  

Avvalo shaxdam qadamlar bilan o‘zgarayotgan, yangilanayotgan 

Respublikamizning ijtimoiy – iqtisodiy, siyosiy, huquqiy, madaniy – manaviy 

zaminlarini umum maqsad yo‘lida mustahkamlash, barqarorlashtirish, ma’naviy, 

ma’rifiy – mafkuraviy ishlarini yanada jadallashtirish, bir maqsad sari safarbar etish. 

Ikkinchidan Milliy g‘oyaning kuchi bir tomondan ma’rifiy – targ‘ibot ishlari, uning 

samaradaorligiga bog‘liq bo‘lsa, ikkinchi tomondan yoshlarning kundalik hayotida 

duch kelayotgan muammolarni to‘g‘ri tushunishlari, fikrga – fikr, g‘oyaga – g‘oya 

asosida javob bera olishi bilan bevosita bog‘liqdir. Uchunchidan, bizga 

mutafakkirlarimiz tomonidan meros bo‘lib qolgan umumbashariy qadriyatlar, Sharq 

falsafasi, yuksak axloqiy – estetik ideallar, milliy ananalar asosidagi tarbiya 

maktabini mukammal yo‘lga qo‘yish kerak.  Hozirgi zamonning global 

muammolarini yechmay turib, jamiyatda terrorizmni kamaytirib va yo‘qotib 

bo‘lmaydi. Shunday ekan terrorizmning ijtimoiy – iqtisodiy, siyosiy, mafkuraviy, 

g‘oyaviy va huquqiy tomonlarini tahlil etgan Terrorizmning tashqi ko‘rinishlariga 

qarshi kurashish bilan bu ofatni bartaraf etib bo‘lmasligi, ushbu balo – qazoning 

birlamchi manbalariga qarshi kurash darkordir. Chunki har qanday terroristik harakati 

rahnamolarsiz, iqtisodiy ta’minotsiz amalaga oshmaydi. Bu borada Birinchi 

Prezidentimiz Birlashgan Millatlar Tashkiloti Bosh assambelyasida so‘zlagan 

nutqida, “Biz terrorchilik va ektremizmning ayrim ko‘rinishlariga emas, balki, eng 

avvalo, terrorchilarni tashkil etayotgan, yo‘naltirayotgan hamda ularni eng 

zamonaviy vositalar va qurollar bilan ta’minlayotgan yirik moliyaviy va boshqa 

imkoniyatlarga ega xalqaro markazlarga qarata birgalikda kurash olib borgan 

taqdirdagina unga qarshi turishimiz mumkin,” – deb ta’kidlagan edi.  

Jahonda terrorizmga qarshi olib borilayotgan kurashda O‘zbekistonning ham 

o‘ziga xos o‘rni bor. Davlatimiz xalqaro huquqiy me’yorlar, Birlashgan Millatlar 

Tashkiloti va boshqa xalqaro tashkilotlarning shu masalada qabul qilgan hujjatlariga 

amal qilib jahon hamjamiyati oldida zimmasiga olgan majburiyatlarning to‘liq 

bajarilishini ta’minlab kelmoqda. Demak, mamlakatimiz Mustaqil Davlatlar 

Hamdo‘stligiga a’zo davlatlar orasida birinchilardan bo‘lib 2001 yilda “Terrorizmga 

qarshi kurash to‘g‘risida”gi Qonunni qabul qildi. Shu bilda shaxs, jamiyat va davlatni 

terrorizm xavfidan himoya qilishning huquqiy asosi yaratildi. Shuningdek, 

O‘zbekiston Respublikasi Parlamenti tomonidan “Jinoiy faoliyatdan olingan 

daromadlarni legallashtirishga va terrorizmni moliyalashtirishga qarshi kurash 

to‘g‘risida”gi Qonunning qabul qilinganligi ham bu muammoni hal etish borasida 

olib borilayotgan harakatlarning mantiqiy davomidir.  

Bugungi kunda diniy ektremizm va xalqaro terrorizmning jahon miqyosida 

muayyan darajada ildiz otib borayotganligi, shu jumladan Respublikamizda ham 

uning ayrim ko‘rinishlari mavjudligini hisobga olib doimo ogoh bo‘lishimiz, unga 

qarshi izchil kurash olib borishimiz ustivor yo‘nalishlardan biriga aylanmog‘i zarur 

deb hisoblaymiz.  

Prezidentimiz diniy ekstremizm va terrorizmga qarshi kurashning hayotiy 

zarurligini quyidagicha bayon etadi: “Bugungi kunda xalqaro terrorizm, ekstremizm 

va radikalizmga qarshi kurash dunyo mamlakatlarini birlashtiradigan asosiy omil 

bo‘lib qolmoqda. XXI asr vabosi bo‘lgan ushbu illatga qarshi jahon ham jamiyatining 

murosasiz kurashini O‘zbekiston to‘la qo‘llab quvvatlaydi. 

Ayni paytda, biz faqat terrorizmning tashqi ko‘rinishlariga, begunoh odamlarni 

garovga oladigan, portlatadigan va o‘ldiradigan kimsalarga qarshi kurashish bilangina 

bu ofatni bartaraf etib bo‘lmasligini bir necha bor ta’kidlaganmiz. Hayotimiz shuni 

ko‘rsatmoqdaki, avvalambor, ushbu balo – qazoning birlamchi manbalariga qarshi 

kurashi darkor. 

Ya’ni, islom dini siyosatga aylantirayotgan yovuzlik va terrorchilik mafkurasini 

yaratayotgan ko‘plab radikal va ekstremistik markazlarning, birinchi navbatida, 

yoshlar ongini zaharlab, zombiga aylantirib, ulardan terrorchilar tayyorlash bo‘yicha 

konveyr tashkil etayotgan, xalifalik tuzishdek turli xom – xayolni amalga oshirishga 

o‘rinayotgan qabih kuchlarning ildizini qirqib tashlash kerak”. 

Terrorchilik balosidan bir ikki davlat kuchi bilan qutilish amri maholdir. Chunki 

bu yovuzlik bir davlatdagi korchalonlar tomonidan moliyalashtiriladi, boshqa bir 

mamlakat hududida jangarilar tayyorlanadi, uchunchisida qaerga, qachon va qanday 

hujm uyushtirishi tuziladi, to‘rtinchi mamlakatda esa bu xunrezlik amalga oshiriladi. 

Iqtisodchilar tili bilan aytganda, ular orasida o‘ziga xos mehnat taqsimoti yo‘lga 

qo‘yilgan bo‘lib, kimdir g‘oya ishlab chiqish bilan, boshqa biri uni tarqatish bilan, 

yana bir guruh omi yoshlar qalbini ovlab, terrorchi guruhlarni shakllantirish, oxir – 

oqibatda ularni joxil jangarilarga aylantirish bilan shug‘ullanadi. Terrorizm va 

ekstremizm muammolarini bir mamlakat kuchi bilan oxirigacha hal qilib 

bo‘lmasligini hisobga olib, chegara bilmas bu ofatga qarshi butun dunyo 

jamoatchiligi bir musht bo‘lib birlashmog‘i lozim. Shu bilan birga hozirgi kunda 

yagona axborot makoni vujudga kelganidan foydalanayotgan ayrim nosog‘lom 

kuchlar axborot ekstremizmi va turli ig‘vogarliklar uyushtirayotganini hisobga olib, 

Internet tarmog‘i va ommaviy axborot vositalari radikal ruxiyat bilan sug‘orilgan har 

qanday g‘oyalar targ‘ibotini cheklovchi xalqaro konvensiyani qabul qilish zarur. 

Shuningdek, bugungi kunning dolzarb muammolaridan biri- yoshlarimizning 

ijtimoiy-siyosiy ongini shakllantirish, jahon saxnasida kechayotgan vokea - 

hodisalarning tub moxiyatini, har xil siyosiy va boshka “o‘yin”lardan kuzlangan 

g‘arazli maqsadlarning negizida yashiringan maqsad muddaolarni iqtisodiy, ma’rifiy, 

mafkuraviy va boshqa hurujlarning salbiy oqibatlarining mohiyatini talaba yoshlar 

ongi va kalbiga singdirishdir.  

Yurt tinchligi, vatan ravnaqi, ogoh bo‘lish, milliy istiqlol g‘oyasini targ‘ib va 

tashviq etish, mafkuraviy immunitetni shakllantirish, talabalarni diniy ekstremizm, 

terrorizm va giyohvandlik kabi illatlarga qarshi kurash ruhida tarbiyalashning tizimli 

usullaridan foydalanilmoqda. 

